
Starfsárið 2023 var mjög fjölbreytt og fjöldi verkefna unnin að venju. Fjöldi verkefna voru 

unnin á sviði fuglarannsókna á Vestfjörðum, en fuglarannsóknir hafa verið að aukast jafnt 

og þétt undanfarin ár, þá helst vöktunarverkefni.  

Vöktun á hagamúsum hófst á Dynjanda í tengslum við verkefnið „Vöktun lykilþátta í 

íslenskri náttúru“, en áfram héldu athuganir í tengslum við vöktun mófugla, gróður og álags 

á stígum vegna ágangi ferðamanna á náttúruverndarsvæðum.             

Verkefni í tengslum við vegaframkvæmdir frá Bjarkalundi að Skálanesi í Reykhólahrepp 

voru með öðru sniði en hefur verið en helstu verkefnin falin í eftirliti á framkvæmd flutningi 

gróðurtorfa og frágangi í kring um vegstæði og í þessari skýrslu verður því verkefni gefið 

meira rými en öðrum.  

Farið var í rannsóknir í tengslum við fyrirhugaða vatnsaflsvirkjun ofan Selárdals í        

Steingrímsfirði, svokallaða Kvíslatunguvirkjun. Áhrifasvæði framkvæmdarinnar er mjög 

stórt svo verkefnin voru umfangsmikil en gerðar voru úttektir á fuglum, gróðri, lífríki      

ferskvatns og gerð könnun á fornleifum.   

Á árinu var farið í athuganir vegna fyrirhugaðra vindmyllugarða ofan Garpsdals í Gilsfirði, 

en þar voru gerðar athuganir á fuglum, gróðri og fornleifum. Auk þess voru gerðar ýmsar 

athuganir og rannsóknir í tengslum við fiskeldi og á fornleifum í tengslum við vegagerð, línu 

og virkjanaframkvæmdir, skipulag og skógrækt.   

Á árinu fengum við til liðs við okkur tvo nýja starfsmenn; Ingrid Bobeková sem vinnur í 

fuglarannsóknum og Anja Nickel sem vinnur í ferskvatnsrannsóknum og býð ég þær 

velkomnar til starfa. Einnig vil ég þakka öllu samstarfsfólki og starfsnemunum okkar fyrir 

samstarfið á liðnu ári ásamt og færa fráfarandi starfsfólki sérstakar þakkir fyrir samstarfið.  

Bolungarvík, 30. maí 2024 

Hulda Birna Albertsdóttir 



Náttúrustofa Vestfjarða hóf starfsemi í ársbyrjun 1997 og er árið 2023 því tuttugasta og 

sjöunda starfsárið. Stofan starfar núna á tveimur starfsstöðvum á Vestfjörðum; í Bolungar-

vík og á Patreksfirði, en starfsstöðin á Hólmavík lá niðri þetta ár. Náttúrustofa Vestfjarða 

starfar eftir lögum um Náttúrufræðistofnun Íslands og náttúrustofur (nr. 60/1992) sem er 

nú í endurskoðun, en er ein af átta náttúrustofum sem starfa víðs vegar um landið. 

Hlutverk 

Helstu hlutverk náttúrustofu eru: 

a. að safna gögnum, varðveita heimildir um náttúrufar og stunda vísindalegar   

náttúrurannsóknir, einkum í þeim landshluta þar sem náttúrustofan starfar,                         

b. að stuðla að æskilegri landnýtingu og náttúruvernd og veita fræðslu um    

umhverfismál og náttúrufræði og aðstoða við gerð náttúrusýninga, 

c. að veita náttúruverndarnefndum á starfssvæði stofunnar upplýsingar og ráðgjöf á 

verksviði stofunnar samkvæmt ákvörðun stjórnar náttúrustofu hverju sinni. 

d. að veita ráðgjöf, sinna rannsóknum og sjá um vöktun gegn greiðslu að beiðni 

sveitarfélaga, ríkis eða stofnana þeirra, einstaklinga, fyrirtækja eða annarra 

aðila, 

e. að annast almennt eftirlit með náttúru landsins, sbr. 7. gr. náttúruverndarlaga, nr. 

44/1999, einkum í þeim landshluta þar sem náttúrustofan starfar; Umhverfis-

stofnun skal gera samning um slíkt eftirlit við náttúrustofur sem staðfestur er af 

ráðherra. 

Náttúrustofu er heimilt að gerast aðili að sýningarsafni, en fjárhagur slíks safns og 

stofunnar skal vera aðskilinn.  

Aðildarsveitarfélög 

Sex sveitarfélög á Vestfjörðum eiga formlega aðild að Náttúrustofu Vestfjarða: Ísafjarðarbær,  

Bolungarvíkurkaupstaður, Vesturbyggð, Strandabyggð, Súðavíkurhreppur og Tálknafjarðar-

hreppur.   

Stjórn 

Stjórn Náttúrustofu er skipuð að loknum hverjum sveitarstjórnarkosningum og/eða ársfundi. 

Sveitarfélög sem starfrækja náttúrustofu skipa þrjá menn í stjórn og er einn þeirra formaður. 

Varamenn eru skipaðir með sama hætti. Stjórnarskipti voru þetta árið. Smári Haraldsson hélt 

formannssætinu en Catherine P. Chambers og Lilja Magnúsdóttir komu nýjar inn í stjórnina. 

Stjórnin hélt 5 bókaða fundi á árinu 2023.  

Formaður: Smári Haraldsson, líffræðingur (f.h. Bolungarvík). 

Meðstjórnendur: Catherine P. Chambers (f.h. Ísafjarðarbæjar), Lilja Magnúsdóttir (f.h. 

Tálknafjarðarhrepps) (ritari). 

Varamenn: Matthías Sævar Lýðsson (f.h. Strandabyggð) (varaformaður), Guðrún Anna 

Finnbogadóttir (f.h. Vesturbyggðar) og Bragi Þór Thoroddsen (f.h. Súðavíkurhrepps). 

Verkefni Náttúrustofu Vestfjarða eru fjölbreytt en stofan sinnir grundvallarþjónustu í ráðgjöf 

um náttúrufræði og umhverfismál fyrir sveitarfélög og almenning. Hún vinnur einnig að 

grunnrannsóknum í náttúruvísindum en líka að sérstökum verkefnum fyrir stofnanir og     

fyrirtæki gegn greiðslu. Nánar um verkefni Náttúrustofunnar má sjá í kaflanum „Verkefni 

2023“. 

Þar sem verkefni stofunnar eru af margvíslegum toga er nauðsynlegt að skipuleggja rekstur-

inn formlega samkvæmt því, sérstaklega hvað varðar fjármögnun. Af þessum sökum starfar 

Náttúrustofan í fjórum deildum; stofndeild, rannsóknardeild, umhverfisdeild og fornleifadeild.  



Sigurður Halldór Árnason 

Líffræðingur (M.Sc.) 

Forstöðumaður 

Hulda Birna Albertsdóttir 

Gróðurvistfræðingur (M.Sc.) 

Deildastjóri umhverfisdeildar 

Cristian Gallo 

Vistfræðingur (M.Sc.) 

Friðbjörg Matthíasdóttir 

Viðskiptafræðingur 

Fjármálastjóri 

Guðrún Steingrímsdóttir 

Starfsmaður á rannsóknarstofu 

Anja Katrin Nickel 

Líffræðingur  (M.Sc.) 

 



Hafdís Sturlaugsdóttir 

Landnýtingafræðingur (M.Sc.) 

Sérverkefni 

Ingrid Bobeková 

Vistfræðingur (M.R.M.) 

 

Leonie Riebel 

Starfsnemi 

Verlee van Merwijk 

Starfsnemi 

Nicole Sühring  

Sérverkefni 

Tímabundið starf 

 

Nadine Rother 

Starfsnemi 

Margrét Thorsteinsson 

Landfræðingur 

Fiskeldisfræðingur 

Kristjana Einarsdóttir 

Líffræðingur 

Sérverkefni 

Margrét Hallmundsdóttir 

Fornleifafræðingur 

Deildastjóri fornleifadeildar 

Kristín Sylvía Ragnarsdóttir 

Fornleifafræðingur (M..A.) 

James McGovern 

Fornleifafræðingur 

Tímabundið starf 

Atli Rúnarsson 

Fornleifafræðingur 

 

Jonathan Buttery 

Fornleifafræðingur 

Tímabundið starf 

Kate Fitzpatrick 

Fornleifafræðingur 

Tímabundið starf 



Bjargfuglar 

Náttúrustofa Vestfjarða með vöktun á bjargfuglum á Látrabjargi og Hælavíkurbjargi síðustu 

ár. Svartfugl var talinn á staðnum en fýll og rita voru mynduð til talninga. Fjórar myndavélar 

eru á svæðunum sem taka myndir á klukkutíma fresti allt sumarið og eru myndirnar notaðar til 

að telja fjölda varppara. Varpárangur fýla við Geitaskor á Látrabjargi var metinn á árinu með 

talningu á ungfugl í bjarginu. Gagnavinnsla í verkefninu hefur verið unnin í samstarfi við 

Náttúrustofu Norðausturlands (NNA) (NV. nr. 33-23). 

  

Vetrarfuglatalningar  

Vetrarfuglatalning er langtímaverkefni á landsvísu sem hófst árið 1952. Verkefnið er ein 

lengsta samfellda vöktun sem stunduð hefur verið hér á landi og sú sem tekur til flestra fugla-

tegunda. Verkefninu er stýrt af Náttúrufræðistofnun Íslands. Markmið talninganna er að safna 

upplýsingum um fjölda og dreifingu fugla að vetrarlagi. Starfsmenn Náttúrustofu Vestfjarða 

töldu fugla á Patreksfirði, Tálknafirði, Bíldudal, Dýrafirði, Önundarfirði, Súgandafirði, Skutuls-

firði, Álftafirði, Hestfirði, Skötufirði og í Bolungarvík. Í Steingrímsfirði töldu Matthías Sævar 

Lýðsson og Hafdís Sturlaugsdóttir. Á Reykhólum og nágrenni töldu Tómas Sigurgeirsson, Jón 

Atli Játvarðsson og Eiríkur Kristjánsson.  

 

Vöktun hvítmáfs  

Árið 2020 hófst vöktun á stöðu hvítmáfsstofnsins á Vestfjörðum. Vöktunin felur í sér árlega 

talningu varppara á 10 hvítmáfsvörpum á Vestfjörðum: Óshyrnu við Bolungarvík, Eyrarfjalli í 

Dýrafirði, Lambavatni á Rauðasandi, Fjarðarbjargi í Kerlingarfirði, Kletti í Kollafirði, Laugalandi 

og Höllustöðum í Reykhólasveit, við Litluhlíð, Hamar og Rauðsdal á Barðaströnd. Markmið 

verkefnisins er að safna upplýsingum um sveiflu stofnsins þar sem stofninn hefur rýrnað á 

síðasta áratugnum. Niðurstöður eru að finna í skýrslu um verkefnið (NV nr. 30-23).   

https://nave.is/wp-content/uploads/2024/06/NV-nr.-33-23-Monitoring-cliff-birds-in-the-Westfjords.-Final-report-2022-2023-submitted.pdf
https://nave.is/wp-content/uploads/2024/06/NV-nr.-30-23.-Glaucus-gull-monitoring-in-the-Westfjords-2020-2023-submitted.pdf


Vöktun kríuvarpa 

Í júní 2020 hófst vöktun á kríuvörpum á Vestfjörðum og markmiðið að fylgjast með þróun kríuvarpa þar. Fylgst var með varpárangri í tveimur kríu-

vörpum; í Bolungarvík og við Holt í Önundarfirði en þetta ár var stærð kríuvarpa einnig metin á Hvallátri og Auðkúlu. Aðferðin byggir á notkun hreiður-

girðinga sem auðvelda eftirfylgni með uppvexti ungana. Varpárangur var góður í Bolungarvík en reyndist ekki eins góður í Holti. Nánar um niðurstöður 

er að finna í skýrslu rannsóknarinnar (NV nr. 32-23). 

Leonie, Veerlee Cristian og Ingrid á Hrafnseyri.   

Teista í Vigur 

Árið 2022 hófst vöktun á fjölda varppara teistu (Cepphus grylle) í Vigur. Markmið verkefnisins er að 

fylgjast með fjölda varppara teista í Vigur og setja niðurstöður í samhengi við þróun stofnsins á 

Íslandi. Þetta ár voru teistur taldar 3-4. maí og 10-11. maí umhverfis Vigur til að meta fjölda varp 

para. Taldir eru fullorðnir fuglar áður en varp hefst, en þá safnast varpfuglar saman við sólarupprás 

og við sólsetur, í sjó í návígi við varpstöðvar við undirbúning á tilhugalífi. Aðferðin er talin        

áreiðanlegust við talningar á varppörum teista og sú algengasta sem notuð er í Bretlandi. Teisturnar 

voru flokkaðar í tvo flokka: a) fullorðnir fuglar í sumarbúning, b) fuglar í öðrum búningi. Farnar voru 

fjórar ferðir í talningar og var fjöldi teista var á bilinu 731-1671. Frávikin eru vegna náttúrulegrar 
Sigurður, Veerlee og Leonie á leið í teistutalningar 

í Vigur.  

Kríuungi í netagirðingu.  Kríuungi í skjóli í einni netagirðingunni.  

hegðunar sem getur tengst umhverfisaðstæðum og þess vegna mikilvægt að framkvæma nokkrar talningar. Við mátum að hámarki um 765 varppör í 

Vigur. Eyjan er því líklega stærsta þekkta varp tegundarinnar á landinu. Niðurstöður er að finna skýrslu um rannsóknirnar 2022-2023 (NV nr. 31-23).  

https://nave.is/wp-content/uploads/2024/06/NV-nr.-32-23-Kria-Westfjords-2022-2023.pdf
https://nave.is/wp-content/uploads/2024/06/NV-nr.-31-23-Teista-Population-census-Vigur-2022-2023-Submitted.pdf


Vöktun lykilþátta íslenskrar náttúru 

Verkefnið er samstarfsverkefni Náttúrufræðistofnunar Íslands og annarra náttúrustofa. Um er að ræða langtímavöktun sem styrkt er af Umhverfis– orku 

og loftslagsráðuneytinu þar sem markmiðið er að vakta náttúrufar m.t.t. álags ferðamanna, einkum á náttúruverndarsvæðum. Verkefni er hluti af stærri 

vöktun Náttúruverndarsvæða. Verkefnið skiptist í fjóra liði árið 2023; vöktun landvistgerða, og álags á stíga á ferðamannastöðum, vöktun mófugla og 

músa (Sigurður Halldór Árnason, NVG nr. 02-23; Hulda Birna Albertsdóttir, NVG nr. 09-23).  

Ingrid á Látrabjargi 

Vistgerðir og álag á náttúruverndarsvæði vegna ferðamanna 

Í vöktun vistgerða voru sett niður þrjú vistgerðarsnið (í Hafnarvaðal, Önundarfirði og Ketildölum) sem sett voru út áður 

af Náttúrufræðistofnun Íslands á árunum 2012-2013 í tengslum við Natura Island verkefnið. Sett voru út tvö ný snið í 

Bæjarey og Helgey í Breiðafirði. Í úttektunum eru settir niður gróðurrammar þar sem heildarþekju yfirborðs er lýst og 

síðan tekin út heildarþekja hverrar tegundar, hæð gróðurs, jarðvegsþykkt og tekið jarðvegssýni og fleiri þáttum lýst 

sem vert er að taka fram.  

Úttekt á ferðamannastöðum vegna álags var gerð í Valagili í Álftafirði, Dynjanda, Látrabjargi, Pennugili í Vatnsfirði og 

við Gil í Syðridal.  

Gróðurrammi á sniði grashólavist í Önundarfirði. Gróðursnið í sjávarkletta og eyjavist í Bæjarey.  Gróðursnið í sjávarfitjungsvist í Bæjarey.  

Hagamýs 

Rannsóknarsvæði var sett upp við Dynjanda á vöktun hagamúsastofnsins. Settar voru upp 100 músagildrur til athugunar á þéttleika hagamúsa. 

Gildrurnar stóðu frá 15- 20. október og þeirra vitjað á hverjum degi. Mýsnar voru mældar; þyngd, stærð hægri afturfótar og skotts, kyngreindar, tekið 

DNA sýni til greininga á arfgerð og teknar myndir af þeim en síðan sleppt. Úttektarsvæðið var 200*200 m að stærð og voru gildrurnar staðsettar í 

mismunandi vistgerðum innan svæðisins, flestar í lyngskógavist, en síðan kjarrskógavist, blómskógavist, mosamelavist, starungsmýravist, língresis- og 

vingulsvist, lyngmóavist og fjalldrapamóavist. Heildarfjöldi veiddra músa var 295, en nýveiði var 95 mýs, sem telst mjög mikið samanborið við aðrar 

sambærilegar úttektir sem gerðar hafa verið Íslandi.   

Hagamús veidd við Dynjanda.  Hulda, Sigurður og Cristian.  Nadine og Anja.  

Mófuglatalningar 

Mófuglatalningar fóru fram á sex sniðum á Vestfjörðum í tengslum við verkefnið vöktun lykilþátta 2023. Við hvert snið voru 16 punktar taldir með 300 

metra á milli. Talið var í 5 mínútur á hverjum punkti og fjarlægð hvers fugls frá talningapunkti mæld. Sniðin voru víðs vegar um Vestfirði: Dýrafirði, í 

Syðridal í Bolungarvík, Hamarsdal og í Langadal við Ísafjarðardjúp, Arnkötludal og á Bjarnarfjarðarhálsi á Ströndum. Niðurstöður talninga var skilað til 

Náttúrufræðistofnunar Íslands til frekari úrvinnslu.  

Gróðurrannsóknir í eyjum í Breiðafirði 

Náttúrustofan fékk styrk frá Breiðafjarðarnefnd fyrir rannsóknum á gróðri og vistgerðum í nokkrum eyjum í Breiðafirði á árinu. Farið var í Bæjarey, Arn-

órseyjar, Björgólfsey, Helgey, Hrappsey, Vaktarey, Höfn, Lyngey, Vesturey, Klofrifur og Skjaldarey á í lok ágúst. Sett voru niður gróðursnið í starungs-

mýravist, sjávarfitjungsvist og sjávarkletta- og eyjavist í Akurey og sjávarkletta- og eyjavist í Helgey. Á öllum eyjunum voru vistgerðir kortlagðar, 

æðplöntutegundir skráðar og sett niður nokkur gróðursnið þar sem heildarþekja yfirborðs og síðan hverrar tegundar var greind með kvarða. Þar voru 

einnig aðrir þættir skráðir eins og beitarálag, nýting og landslagsþættir og fuglategundir sem sáust í vettvangsferðum. Skýrsla um rannsóknina kemur 

út árið 2024.  

Hulda að kortleggja gróður, gróðursnið í sjávarfitjungsvist, Hafdís í gróðurathugunum og óðinshanar í Bæjarey. 

Vöktun blómgunar og náttfiðrilda 

Sóley er langtíma vöktunarverkefni á blómgunartíma ákveðinna plöntutegunda. Verkefnið er unnið í samstarfi við aðila hjá Háskóla Íslands og Land-

græðslunni ásamt annarra þátttakenda víðs vegar um landið. Verkefnið hófst vorið 2010 og er markmið þess að greina og skilja áhrif loftslagsbreytinga 

á plöntur og gróður á Íslandi. Með verkefninu mun myndast mikilvægur gagnagrunnur um lífríki Íslands, sem hægt verður að nota til að bera saman við 

hliðstæðar erlendar rannsóknir. Stofan sér um vöktun á blómgun ákveðinna blómplantna á Vestfjörðum: Lambagrasi, ilmreyr, holtasóley og hrafna-

klukku í Bolungarvík en klóelftingu, vetrarblómi, lambagrasi, ilmreyr og holtasóley á Hólmavík. Vöktunin stóð frá byrjun apríl þar til um miðjan júní. 

Fiðrildavöktun var með hefðbundnum hætti þetta árið og hefur stofan vaktað fiðrildi síðan vorið 2010. Verkefnið er hluti af langtímavöktun náttfiðrilda í 

samvinnu við Náttúrufræðistofnun Íslands og aðrar náttúrustofur. Fiðrildi eru fönguð í ljósgildrur en gildrurnar á Vestfjörðum eru staðsettar í Syðridal í 

Bolungarvík, við Þverárvirkjun og Stakkamýri við Hólmavík. Gildrurnar eru settar út 16. apríl og er vitjað um þær vikulega og þær tæmdar þar til í 

nóvember.  

Arnarfjörður á miðöldum 

Rannsókninni var haldið áfram tólfta árið 

í röð en þetta árið fékk verkefnið styrk frá 

prófessorsembætti Jóns Sigurðssonar 

við Háskóla Íslands og lagði safn Jóns 

Sigurðssonar á Hrafnseyri til húsnæði og 

aðstöðu á meðan uppgreftri stóð.    

Rannsóknin var með sama sniði og árið 

áður þar sem tveir nemar frá               

Háskólanum í Bradford í Bretlandi komu 

og tóku þátt í uppgreftinum.  

Rannsóknarsvæðið við Auðkúlu.  

Rannsóknir beindust að húsi sem var neðar á túninu framan við skálann. Rannsókn á þessu 

húsi hófst árið 2021 en henni lokið sumarið 2023. Húsið virðist hafa verið notað undir brennt söl 

og utan við húsið virðist sölið hafa verið brennt. Ekki er vitað hvers vegna söl var brennt og 

geymt en mögulega er það til að gera það sem kallað hefur verið „svart salt“. Frekari rannsóknir 

á sýnum munu fara fram í Bradford og leitast verður við að setja niðurstöður í samhengi við 

aðrar rannsóknir. Ljóst er að þetta er spennandi rannsóknarefni og gæti varpar nýju ljósi á 

lifnaðarhætti á landnámsöld. Rannsóknarsvæðið sem járnvinnsla fer fram var stækkað og kom í 

ljós að hús, svokölluð rauðasmiðja hefur verið utan um ofnanna. Nokkrir ofnar í viðbót komu í 

ljós og er verið að rannsaka svæðið og setja saman niðurstöður frá fyrri árum. Haldið var áfram 

að reyna að rannsaka hið stóra fjósið á Auðkúlu sem er senn að verða skógi að bráð. Húsið er 

yfir 20 metrar og er líklega með stærstu fjósum frá landnámsöld sem rannsökuð hafa verið. Ótal 

spennandi rannsóknarspurningar vakna vegna þessarar byggingar sem vonandi verður hægt að 

skoða í framtíðinni. Uppgrefti er að mestu lokið á Auðkúlu og hefur því verið rannsakað heil 

landnámsjörð með a.m.k. átta húsum. Rannsókninni er hins vegar langt frá því að vera lokið þó 

uppgrefti sé lokið því að nú fer í hönd margra ára úrvinnsla á rannsóknargögnum sem safnað 

hefur verið.  



Arnarfjörður á miðöldum, Dynjandi í Arnarfirði  

Sumarið 2020 var gerð ítarleg rannsókn með hitamyndavél og öflugum dróna í Arnarfirði. Gerðar voru 

þrívíddarmyndir úr gögnunum og komu í ljós mikið af minjum sem ekki var vitað um. Niður við sjóinn við 

ósa Selá í landi Dynjanda voru rústir greindar með tækninni sem minntu mikið á skála. Sumarið 2023 

var gerð borkjarnarannsókn og staðfest var að þarna er sannarlega um að ræða skála og fleiri       

byggingar. Ekki eru neinar heimildir um bæ á þessum stað. Þessi rannsókn staðfestir hvað við vitum í 

raun lítið um landnámið og með því að beita margvíslegum rannsóknaraðgerðum getum við kortlagt 

minjastaði enn betur. Nánari upplýsingar í skýrslu (NV nr. 22-23).  

 

Arnarfjörður á miðöldum, fjarkönnunarrannsókn  

Í maí komu tveir kennarar við Háskólann við Bradford á Englandi til landsins með fjarkönnunartæki sem beitt var á túnið á Hrafneyri. Notast var við við-

námsmælir og segulmælir og gáfu niðurstöður góðar vísbendingar um minjar í túninu. Rannsókninni var haldið áfram í ágúst og svæðið stækkað og 

mælum beitt á Auðkúlu og við Dynjanda.  

Skálinn sést ekki  á yfirborði (er fyrir miðri mynd) 

en bæjarstæðið hefur verið fallegt.  

Atli, Kristín og James við uppgröft í göngunum á 

bænum á Skjalfönn. 

Skjaldfönn í Arnarfirði  

Rannsóknin Skjaldfönn undir skriðu fékk styrk frá fornminjasjóði á árinu á þessu merkilega býli innst í 

Borgarfirði við hliðina á Dýrafjarðargöngum. Skjaldfönn er í landi Orkubús Vestfjarða sem lagði til hús-

næði fyrir fornleifafræðinga á meðan rannsókninni stóð. Býlið Skjaldfönn fór undir gríðarlega skriðu 

sem eyddist í kringum árið 1550 og heimildir herma að allir íbúar hafi farist við náttúruhamfarirnar. 

Skriðan hafði farið rétt fram hjá bæjarhúsunum svo ekki skeikar nema 1-2 m. Líklegt er að húsin hafi 

hrunið við hamfarirnar. Þó að bærinn hafi ekki farið sjálfur undir í atburðinum er hann í mikilli hættu 

vegna þess að efni og minni skriður hafa fallið síðustu 600 ár og er staðan í dag sú, að bæði skógur og 

efni úr fjallinu eru að ná að jarða rústina. Við rannsóknina var staðfest að um er að ræða bæjarhús 

Skjaldfannar og hefur bærinn verið mjög stór með mörgum rýmum og göng liggja í gegn um hann. Það 

er því kapphlaup við náttúruna að reyna að rannsaka rústina áður en hún hverfur. Það sem er athyglis-

vert við þessa rannsókn að ekki hafa verið grafnir margir alþýðubæir frá þessu tímabili og fáist styrkur í 

áframhaldandi rannsóknir mun bætast við dýrmæt þekking á þessu tímabili. Nánari upplýsingar í 

skýrslu (NV nr. 29-23). 

https://nave.is/wp-content/uploads/2024/06/Skyrsla_Fornleifarannsokn-i-Budavik-i-Arnarfirdi_2023_KSR-MHH.pdf
https://nave.is/wp-content/uploads/2024/06/Skjaldfonn-undir-skridu_-Skyrsla-2023_KSR.pdf


Fiskeldi 

Náttúrustofa Vestfjarða hefur frá árinu 2001 unnið að botndýrarannsóknum og með ört   

vaxandi fiskeldi hér við land einkum á Vestfjörðum hafa starfsmenn stofunnar öðlast góða       

þekkingu á þeim rannsóknum sem þarf til að uppfylla starfsleyfisskilyrði, lög og reglur auk 

ákvæða í gæðastöðlum og vottunum.  

Stofan vinnur að botndýrarannsóknum (sýnatökum áður, meðan og eftir að fiskeldistímabili 

lýkur), næringarefnamælingum, súrefnismælingum og gerir auk þess vöktunaráætlanir bæði 

fyrir seiðaeldi og sjókvíaeldi. Helsti þjónustuaðilinn á árinu á þessu sviði var Háafell. Þar var 

unnin lokaskýrsla fyrir fiskeldissvæði í Ísafjarðardjúpi, framkvæmd grunnsýnataka fyrir fisk-

eldi á Ytra Kofradýpi og tekin sjósýni í Ísafjarðardjúpi (NVG nr. 5-23, NV nr. 1-24, NV nr. 8-

24). Náttúrustofan tók einnig að sér að grófflokka botnsýni fyrir Hafrannsóknarstofnun frá 

Ísafjarðardjúpi á árinu og var það umfangsmikið verk og ýmsar botndýra- og fjörudýragrein-

ingar fyrir Náttúrustofu Austurlands.  

Stofan hefur frá árinu 2016 framkvæmt reglulegar súrefnismælingar fyrir Arnarlax, þrisvar á 

ári með síritandi tæki, sem mælir m.a. súrefnisstyrk, hita og seltu. Þetta árið var einungis 

mælt tvisvar sinnum (Margrét Thorsteinsson, NVG nr. 03-23, Cristian Gallo, NVG nr. 1-24). 

Nadine í sýnatöku.  



Vegaframkvæmdir frá Bjarkalundi að Skálanesi í Reykhólahreppi 

Samgöngumál á Vestfjarðavegi (60) um Hjallháls og Ódrjúgsháls hafa lengi verið í 

umræðunni ásamt vegagerð í Þorskafirði, Djúpafirði og Gufufirði. Mikil umræða og einnig 

kærumál hafa komið upp um framkvæmdina en niðurstaðan var að byggja veginn í gegnum 

Teigskóg, svokallaða Þ-H leið. Leiðin nær frá Bjarkalundi, þverar Þorskafjörð með brú yfir að 

Þórisstöðum og liggur síðan í gegnum Teigskóg að Hallsteinsnesi þar sem leiðin þverar 

Djúpafjörð, að Grónesi og þverar síðan Gufufjörð að Melanesi, í gegnum birkiskóg þaðan og 

að Skálanesi. Í gegnum allt ferlið hefur Náttúrustofan gert margar rannsóknir á náttúru, 

landslagi og fornleifum á svæðinu og hefur þurft að endurtaka margar þeirra vegna þróunar 

á verkefninu og breytinga á veglínum. Hafa rannsóknirnar verið þungi verkefna stofunnar 

síðustu sex ára. Þegar Vegagerðin fékk framkvæmdarleyfi setti Reykhólahreppur ákveðin 

skilyrði fyrir rannsóknum og vöktun ákveðinna umhverfisþátta og hefur Náttúrustofan gefið út 

vöktunaráætlun (NV nr. 10-21) sem nú er í endurskoðun. Ýmsar grunnrannsóknir eru enn í 

vinnslu en tvær skýrslur komu út á árinu og verður fjallað um þær hér.  

 

Næringarefnamælingar  

Næringarefnamælingar voru gerðar í Þorskafirði, Gufufirði og Djúpafirði vorið 2022 og kom 

skýrsla út um mælingarnar á árinu (NV nr. 13-23).  

 

Fjöruathuganir í Þorskafirði, Djúpafirði og Gufufirði.  

Athuganir voru gerðar á lífríki fjöru í Þorskafirði, Djúpafirði og Gufufirði 2020-2021. Þar voru 

svæði flokkuð í fjörugerðir og svæði sem voru talin lýsandi fyrir heildarbreytileika innan 

hverrar fjörugerðar. Framkvæmd var sýnataka og lýsing gerð á vistgerðum, svo sem fjöl-

breytileiki hryggleysingja og þangs og lagt mat á skyldleika samfélaga við önnur svæði. 

Rannsókn var einnig gerð sérstaklega á þéttleika marhálms í fjörðunum. Á árinu var unnið úr 

fjörusýnum og var sú vinna enn í gangi í lok árs. Áætlað er að birta skýrslu um                

rannsóknirnar árið 2024.  

https://nave.is/wp-content/uploads/2024/06/Naeringarefni_Lokaskyrsla_NatturustofaVestfjarda_Mai_2023.pdf


Endurheimt staðargróðurs vegna vegagerðar frá Bjarkalundi að Skálanesi 

Hluti af framkvæmdaleyfi Reykhólahrepps vegna vegagerðar frá Bjarkalundi að Skálanesi var að endurheimta staðargróður og er hann skilgreindur sem sá náttúrulegi gróður 

sem vex á svæðinu. Vegurinn liggur um einstaka náttúru þar sem náttúrulegur birkiskógur mætir stórbrotnum jarðmyndunum og lygnum og fallegum sjávarfitjum og er þess 

vegna lögð mikil áhersla á að varðveita eins mikið af þeim eiginleikum eins og kostur er með breyttri notkun.  

Við vegaframkvæmdir hefur verklag við frágang yfirleitt falið í sér sáningu á aðfluttum tegundum og áburðagjöf sem skilar oft gróskumiklu graslendi sem samsvara sér oft ekki 

nærliggjandi gróðri (og umhverfi sem sker sig úr landslaginu gefur aðra ásynd). En síðustu ár hefur verið lögð meiri áhersla á að aðlaga framkvæmdarsvæði betur að 

umhverfinu og endurheimta staðargróður með því að notast til dæmis við svarðlag eða gróðurtorfur af framkvæmdarsvæðinu. Með því má ná fram frágangi sem fellur strax 

mun betur að aðliggjandi gróðurlendi, þó það geti tekið einhvern tíma að ná samskonar ásýnd og tegundafjölbreytni eins og áður en framkvæmdir hófust.  

Í þessu verkefni var gengið enn lengra með að reyna að varðveita og nýta það lífræna efni sem fyrir var á svæðinu með flutningi og varðveislu gróðurtorfa sem krafðist breyttra 

vinnuaðferða. Það fólst meðal annars í virku samráði við gróðursérfræðinga (á vegum NAVE) í útboðsferlinu, á framkvæmdatíma og við eftirlit með árangri eftir verklok. Í fyrstu 

voru gerðar leiðbeiningar fyrir Vegagerðina og framkvæmdaraðila um aðferðir við endurheimt staðargróðurs (NV nr. 23-21). Síðan var haldið námskeið fyrir sömu aðila um 

hvernig sé best að standa að aðgerðum og upp úr því mynduðust einnig mikilvæg tengsl framkvæmdaraðila, verktaka og okkar náttúrufræðinganna (Huldu Birnu og Steinunni 

Garðarsdóttur) sem stóðu að verkefninu. Áður en vegaframkvæmdir hófust voru tré kubbuð niður á öllu rasksvæðinu með fræsara sem festur var á beltagröfu (1 mynd t.v.). 

Þetta var gert til að varðveita orkuna í rótunum og freista þess að birkið yxi aftur upp að rótarskotum (2 mynd í miðju), en talið var að birkið ætti betri möguleika að koma upp af 

rótunum heldur en af trjánum sjálfum, en einnig að flutningur á gróðurtorfum myndi verða auðveldari þannig. Lögð var mikil vinna í undirbúning og framkvæmd þess verkefnis, 

sem er einstakt að þessari stærðargráðu hér á landi. Í þessu verkefni virðist skjótasti árangurinn við endurheimt að hafa gróðurtorfurnar sem stærstar og heillegastar, en í 

þessu verkefni verða aðferðir með svarlagsflutningum, gróðurtorfum (sjá gróðurtorfur, mynd t.h) og sambland að báðum aðferðum metið með tilliti til árangurs og hagkvæmni. 

Því er brýnt að fylgjast með gróðurframvindunni næstu árin og fá vitneskju um hvaða verklag skilar bestum árangri.  

Búið að kubba tré niður með fræsara.  Birki að vaxa upp af teinungi. Mynd:Steinunn Garðarsdóttir.   Gróðurtorfur geymdar.   

https://nave.is/wp-content/uploads/2021/04/Vegagerd-fra-thverun-THorskafjardar-ad-Hallsteinsnesi_Lokautgafa.pdf


Hulda tekur út framkvæmdir á flutningum og                   

niðursetningu gróðurtorfa. Mynd: Steinunn Garðarsdóttir. 

Í framkvæmdinni hefur ekki allt gengið upp í sambandi við uppgræðslu. Lítið framkvæmdarsvæði hefur skapað annað 

vandamál sem hefði verið hægt að koma í veg fyrir með einhverju móti með samtali og samráði fyrr í ferlinu; mótun 

skeringa í lausum jarðvegi. Vegagerðinni voru sett skilyrði um mjög þröngt framkvæmdarsvæði og að alls ekki megi 

raska landi utan þess. Þetta ákvæði reyndist vel á mörgum stöðum, en þar sem gerðar voru skeringar í laust efni hefði 

þurft að endurmeta aðferðir og mótun skeringa og sjá hvort þörf væri á að stækka framkvæmdarsvæðið til að aðlaga 

þær betur að landslagi og stöðva rof. Þessar skeringar eru til mikilla vandræða í dag og ef til vill væri hægt að laga 

betur að landi á mörgum stöðum, stöðva rofið ná betri endurheimt á gróðri. Á nokkrum stöðum í gegnum fram-

kvæmdarferlið voru verktakar fengnir til að fella skeringarbrúnir betur niður með því að taka hluta af jarðvegslagi 

undan og fella gróðurlag betur að skeringu (mynd efst t.h.). Það hefur heppnast vel það sem það var gert, og þyrfti að 

gera á fleirum stöðum sem vonandi verður gert. Hins vegar eru nokkrir staðir sem þyrfti að taka skeringar lengra út til 

að laga halla á þeim, sem vonandi verður gert þar sem það er möguleiki, en framkvæmdum er enn ekki formlega lokið 

í Teigskógi.  

Eftir að framkvæmdir hófust árið 2022 sinnti Náttúrustofan framkvæmdaeftirliti vegna endurheimtar staðargróðurs 

2022 og síðan reglulega árið 2023. Farnar voru 11 ferðir á árinu þar sem aðferðir við flutning gróðurtorfa og svarðlags 

tekið út og komu út minnisblöð um hverja ferð (sjá útgefið efni). Ferðirnar nýttust jafnframt til samráðs og eftirlits með 

framkvæmdaraðilum. Þannig var hægt að bregðast við strax ef þurfa þótti og móta aðferðirnar í samvinnu við fram-

kvæmdaraðila og verktaka. Framkvæmdareftirlitið er mikilvægt til að halda verktaka við efnið með aðferðir og með-

höndlun lífræns efnis til uppgræðslu eftir framkvæmdir og mun vöktun á framkvæmdarsvæðinu eftir framkvæmdir von-

andi sýna niðurstöður um hversu áhrifaríkar aðferðirnar voru. Svona aðferðir hafa ekki fyrr verið nýttar til uppgræðslu í 

svo stórum stíl hér á landi og mun þetta verkefni líklega skipta sköpum í undirbúnings- og framkvæmdarferli annarra 

vegagerðaverkefna og er Vegagerðinni og Borgarverki til sóma.   

Búið að fella gróðurlagið niður.  

Búið að móta land að vegstæði og leggja torfur yfir.     

Votlendistorfur í vatnsrásinni og fjalldrapa og lyng-

móatorfur fyrir ofan, mjög vel staðið að framkvæmdum.  

G.Reynir Georgsson sérfræðingur hjá Vegagerðinni og 

ferlaufungur sem vaxinn er upp úr gróðurtorfum.  



Hafdís og Atli í gróður og fornleifarannsóknum.  

Fuglaathugun á Glámu, Hvanneyrardalsá, Vattardalsá, Tröllá og Miðdalsá. 

Að beiðni Umhverfis-, orku og loftslagsráðuneytisins skoðaði Náttúrustofa Vestfjarða fuglalíf á þeim hluta Glámu fyrir Rammaáætlun vegna Tröllár-

virkjunar og Hvanneyrardalsvirkjunar. Fuglaathuganir fóru fram 8. og 9. júlí 2023 og voru fuglar taldir á vötnum, umhverfis þau og á sniðum milli      

vatnanna ásamt því að leitað var af hreiðrum. Landslagið á Glámu var mjög grýtt og fjarri vötnum var lítil gróðurþekja. Fuglar sáust að mestu á vötnum 

eða umhverfis þau en fáir fuglar sáust á fuglatalningarsniðunum sem lágu milli vatna. Í heildina sáust 12 tegundir en 8 voru mest áberandi. Algengustu 

fuglategundirnar voru snjótittlingur (Plectrophenax nivalis), himbrimi (Gavia immer) og sendlingur (Calidris maritima). Heiðlóa var algengasti fuglinn í 

talningum á fuglasniðum milli vatna en þar sáust fjögur varppör auk þeirra sex sem sáust meðfram ám. Tvö straumandarpör sáust á Hvanneyrardalsá. 

Tvö rjúpnapör sáust á svæðinu og eitt álftar par. Nánar um athugunina (NV nr. 25-23). 

Aðrar fornleifarannsóknir vegna virkjana - og línuframkvæmda 

Gerð var fornleifaskráning á Reykjanesi vegna framkvæmda við lagnir frá Svartsengi að Reykjanesvirkjun (NV nr. 16-23). Fornleifaskráningar vegna 

virkjanaframkvæmda voru gerðar fyrir Rammaáætlun vegna Skúfavatnavirkjunar (NV nr. 23-23) og skráningar gerðar fyrir Landsnet vegna lagningar 

á streng frá Mjólká að Hrafnseyri og yfir Arnarfjörð. Auk þess voru skráningar gerðar fyrir Orkubú Vestfjarða í Árneshreppi á Ströndum vegna línu-

lagningar (NV nr. 28-23) og fornleifaskráning gerð vegna lagningar ljósleiðara í Skagafirði fyrir Mílu (NV nr. 14-23). 

Rannsóknir í tengslum við Garpsdalsvirkjun 

Fyrirhugað er að reisa allt að 130 MW vindorkugarð í Garpsdal í Reykhólahreppi og í 

tengslum við það fór náttúrustofan í fugla, gróður og fornleifarannsóknir.  

Fuglarannsóknum er ekki lokið en skýrsla um fornleifar kom út á árinu (NV nr. 19-23) og 

kemur skýrsla um gróðurrannsóknir út árið 2024.  

https://nave.is/wp-content/uploads/2024/06/Glama_fuglaathugun.pdf
https://nave.is/wp-content/uploads/2024/06/Skyrsla-Svartsengi-Reykjanesvirkjun-.pdf
https://nave.is/wp-content/uploads/2024/06/Fornleifaskraning-vegna-fyrirhugadrar-Skufnavatnavirkjunar.pdf
https://nave.is/wp-content/uploads/2024/06/Fornleifaskraning-Nordurfjordur_Skyrsla-2023.pdf
https://nave.is/wp-content/uploads/2024/06/Skyrsla-Mila-Strengur-Skagafjordur-.pdf


Rannsóknir í tengslum við Kvíslatunguvirkjun 

Orkubú Vestfjarða fyrirhugar að reisa allt að 9,9 MW virkjun í Selárdal í Strandabyggð sem hefur verið nefnd Kvíslatunguvirkjun. Náttúrustofan gerði 

athuganir á gróðri og vistgerðum, fuglum, fornleifum og ferskvatnslífi á fyrirhuguðu framkvæmdasvæði. Farið var í tvær athuganir á fuglum og eina í 

gróður og vistgerðir en 5 ferðir í ferskvatnsrannsóknir. Ferðast þurfti með fjórhjólum á svæðinu þar sem þar sem athugunarsvæðið var mjög stórt. 

Skýrsla um fornleifarannsóknir kom út á árinu en skýrslur um gróður og vistgerðir og ferskvatnsrannsóknir á árinu 2024.    

 

Nadine og Ingrid í sýnatöku í Selá. Sigurður og Anja við Stóreyjavatn. Sigurður og Gunnar Logi (OV) að vitja neta. 

Bleikja veidd í net. Hulda að kortleggja vistgerðir.  Leonie, Sigurður, Gunnar Logi (OV) og Cristian.  

Fornleifarannsókn í Búðavík við Dynjanda 

Fornleifauppgröftur í Búðavík í Arnarfirði sem átti sér stað í sumar er lokið en þar eru breytingar á vegi áformaðar. Heimildir eru um að í Búðavík hafi 

verið hjáleiga á 17.öld og þar hafi verið íverustaður selveiðimanna, sem gæti skýrt nafnið. Niðurstöður rannsókna benda til þess að búseta var líklega 

á tímabilinu 1450-1650 og gefur innihald öskuhaugs sem liggur ofan á sumum húsanna það til kynna. Leifar nokkurra húsa fundust sem voru útihús 

og mögulega eitt naust. Húsin voru mikið röskuð af núverandi vegi og er líklegt að undir veginum hafi mannabústaðir lent. Tvær heillegar rústir eru 

nyrst og við rannsókn reyndust það vera fjárhús og líklega beitarhús frá Dynjanda sem nefnd eru í heimildum og samkvæmt þeim voru það síðustu 

byggingarnar sem nýttar voru í Búðavík. Ákvörðun hefur verið tekin um að leggja ekki veg yfir rústirnar í Búðavík heldur verður hann staðsettur ofan 

við þær. Nánar um rannsóknina í skýrslunni (Kristín Sylvía Ragnarsdóttir og Atli Rúnarsson, NV nr. 22-23). 

Séð yfir rannsóknarsvæðið í Búðavík. 

Rannsóknir vegna deiliskipulagsgerðar og framkvæmda 

Fornleifaskráningar áttu sér stað fyrir Vegagerðina í Fossála og Breiðabalahvísl vegna breytinga á veglínu á Þjóðvegi 1 á Síðu vegna vegagerðar.  

Gerðar voru fjölda minni skráninga vegna deiliskipulags í Árborg, Bláskógarbyggð, Skeiða og Gnúpverjahrepp. Tvö svæði skráð í Borgarfirði skráð 

fyrir Borgarbyggð vegna breytinga skipulagi og var á vormánuðum var gerð skráning í Vík í Mýrdal vegna deiliskipulagsgerðar. Á haustmánuðum var 

farið norður í land og könnunarskurðir teknir vegna framkvæmda á Moldhaugahálsi (Margrét Hrönn Hallmundsdóttir, NV nr. 24-23). Einnig var gerð 

fornleifaskráning vegna stígagerðar og deiliskipulagsgerðar á Patreksfirði.  

Bæjarstæði í Búðarvík. Það sést ekki mikið af skálanum á 

yfirborði en skálinn er fyrir miðri mynd og hefur        

bæjarstæðið verið fallegt.  



Fyrirlestrar og fræðsluerindi 

Starfsmenn Náttúrustofunnar halda hina ýmsu fyrirlestra og fræðsluerindi í vinnu sinni og á 

árinu var nóg um að vera í þeim efnum.  

Margrét Hallmundsdóttir deildarstjóri fornleifadeildar hélt nokkra fyrirlestra á árinu. Í mars fór 

Margrét til Bradford háskóla og hélt fyrirlestra fyrir 1, 2 og 3 árs nema og framhaldsnema í 

fornleifafræði. Fyrirlestrarnir voru í nokkrum fögum og mismunandi efni var kynnt, allt eftir 

kennsluefni nemenda í hverju fagi. Alls voru haldnir sjö fyrirlestrar og nemendur fræddir um 

ýmis konar rannsóknir á Íslandi t.d. grafsiði, menningarlandslag og uppgrefti.  

Í apríl hélt Margrét fyrirlestur fyrir Kvennafélag Selfoss um starf fornleifafræðinga. Fyrirlestur-

inn var vel sóttur og þátttakendur mjög áhugasamir.  

Í ágúst var Vestfirski fornminjadagurinn haldinn í hinum nýbyggða skála í landi Botns í Súg-

andafirði. Þar fjallaði Margrét um lífið í skálunum og var einstök stemming sem myndaðist en 

fyrirlestrarnir fóru fram inn í skálanum og skartaði fyrirlesari viðeigandi klæðnaði í tilefni 

dagsins.  

 

 

 

 

 

 

 

Margrét að halda fyrirlestur í Súgandafirði.  



Gestir fornleifadags á Hrafnseyri   

Á Hrafnseyri var tekið á móti nokkrum hópum og fornleifarannsóknir kynntar. Oftast var 

um að ræða 15-30 manna hópar sem fengu leiðsögn og var gleðilegt að taka á móti 

þeim. Stærsti hópurinn var árgangur ´51 frá Ísafirði ásamt mökum. Þá var haldinn fyrir-

lestur um fornleifarannsóknir síðustu ára á Hrafnseyri. Þann sama morgun kom hópur 

leiðsögumanna á ferðalagi og fékk líka kynningu á rannsóknum á svæðinu.  

Í ágúst var líka haldinn fornminjadagur á Hrafnseyri en var hann í samstarfi við Safn 

Jóns Sigursonar. Um 50 manns mættu á Hrafnseyri og fengu fyrirlestra frá fornleifa-

fræðingum og gengið var um rannsóknarsvæðin á Hrafnseyri og Auðkúlu. Mjög vel 

heppnaður dagur og fékk dagurinn góða kynningu i hádegisfréttum Rúv.   

Á haustdögum óskuðu kennarar í Vallaskóla eftir því að fornleifafræðingur kæmi í 

heimsókn og fræddi börn um víkingaöld og var orðið við þeirri beiðni með ánægju. 

Þetta var einstaklega vel heppnuð heimsókn og áhugasamir nemendur. Í október var 

svo farið aftur til Bradford þar sem Margrét var gestafyrirlesari á fyrirlestraröð fornleifa-

deildar háskólans í Bradford. Fyrirlesturinn var vel sóttur af kennurum og nemendum 

skólans. Auk þess hét Margrét sérhæfða fyrirlestra í nokkrum fögum í fornleifadeild 

Háskóla Íslands. 

 

Cristian að kynna fuglarannsóknir.  

Skólaheimsóknir 

Náttúrustofan tekur á móti mörgum skólahópum á hverju ári þar sem starfsmenn kynna starfið en einnig 

taka þeir á móti nemendum sem hlýða á fyrirlestra og leysa ákveðin verkefni sem unnin eru í samvinnu 

stofunnar og kennara. Þetta árið fóru starfsmenn ásamt öðrum vísindamönnum frá Rannsóknarsamfélagi 

Vestfjarða í skólaheimsókn í grunnskólann á Þingeyri. Nemendur tóku vísindamönnunum vel og voru mjög 

áhugasöm. Stofan tók einnig á móti nemendum frá Menntaskólanum á Ísafirði og fengu nemendurnir 

kynningu á verkefnum stofunnar.  

Náttúrustofan fékk til sín þrjá starfsnema á árinu, frá Þýskalandi og Hollandi; Nadine Rother, Verlee van 

Merwijk, Leonie Riebel og tóku þau þátt í verkefnum stofunnar, þá sérstaklega vinnslu sýna en tóku einnig 

þátt í vettvangsferðum í ýmsum rannsóknum.  

Hópur áhugasamra leiðsögumanna sem lét veðrið ekki stoppa sig.  



Samstarf 

Náttúrustofan hefur tekið að sér að safna hræjum fyrir rann-

sóknir. Stofan tekur á móti refum fyrir Náttúrufræðistofnun 

Íslands. Stofan hefur einnig tekið að sér að safna hræjum af 

fýl fyrir Náttúrustofu Norðausturlands en verkefnið er hluti af 

staðlaðri vöktun á plastmengun á OSPAR svæðinu. Stofan 

hefur einnig safnað minkahræjum fyrir Náttúrustofu       

Vesturlands í tengslum við OSPAR.  

 

Samtök náttúrustofa 

Samtök náttúrustofa (SNS) eru samtök allra náttúrustofa sem starfa á landinu, alls átta stofur. 

Þó að náttúrustofurnar starfi allar eftir sömu lögum og séu því líkar í grunninn hafa allar þróast 

eftir aðstæðum á hverjum stað og eru því með mismunandi áherslur. Ársfundur SNS er haldinn 

ár hvert en annað hvort ár er haldinn stærri fundur þar sem flutt eru erindi af starfsmönnum 

náttúrustofanna og Náttúrufræðistofnunar Íslands. Þetta ár var ársfundurinn í minni kantinum 

og engin erindi haldin. Starfsemi samtakanna er hægt að kynna sér á heimasíðu þeirra, 

www.sns.is.  

Guðrún í sýnavinnu.  



Atli Rúnarsson. Fornleifaskráning vegna deiliskipulags í landi Efri-Reykja í 

Biskupstungum. NV nr. 01-23.  

Kristín Sylvía Ragnarsdóttir. Fornleifarannsókn á minjum innan fram-

kvæmdasvæðis ofanflóðavarna í Vesturbyggð við Stekkjargil/

Gilsbakkagil og Milligil á Bíldudal. NV nr. 02-23. 

Cristian Gallo. Grunnathugun fiskeldissvæðis við Skarðshlíð. Unnið fyrir 

Háafell. NV nr. 03-23. 

Kristín Sylvia Ragnarsdóttir. Arnarfjörður á miðöldum, Framvinduskýrsla 

2022. NV nr. 04-23. 

Margrét Hallmundsdóttir, Gunnar Grímsson og Kristín Sylvía Ragnarsdóttir.  

Fornleifaskráning innan þjóðgarðsins á Þingvöllum. NV nr. 05-23. 

Atli Rúnarsson og Margrét Hrönn Hallmundsdóttir. Fornleifaskráning vegna 

deiliskipulags í Skálmholts í Flóahreppi. NV nr. 06-23.  

Margrét Hrönn Hallmundsdóttir og Atli Rúnarsson. Fornleifaskráning vegna 

deiliskipulags í Arnarstaðakoti í Flóahreppi. NV nr. 07-23. 

Atli Rúnarsson. Fornleifaskráning á tveimur deiliskipulagsreitum á Patreks-

firði. NV nr. 08-23.  

Atli Rúnarsson. Fornleifaskráning vegna stígagerðar í Litladal, Patreksfirði. 

NV nr. 09-23. 

Kristín Sylvía Ragnarsdóttir. Björgunarrannsókn á landnámsskála á Grónesi. 

Framvinduskýrsla 2022. NV nr. 10-23. 

Margrét Thorsteinsson. Súrefnisskýrsla Arnarfjörður 2022. NV nr. 11-23.  

Cristian Gallo. Lokasýnataka fiskeldisvæðis við Bæjarhlið 2022.                 

NV nr. 12-23.  

Ingrid Bobeková og Sigurður Halldór Árnason. Næringarefnagreiningar í 

Þorskafjarðar, Djúpafjarðar og Gufufjarðar. NV nr. 13-23. 

Atli Rúnarsson og Kristín Sylvía Ragnarsdóttir. Fornleifaskráning vegna 

strenglagningar í Skagafirði og Öxnadal. NV nr. 14-23. 

Kristín Sylvía Ragnarsdóttir. Uppmæling og fornleifaskráning á minjum 

vegna breytinga á aðalskipulagi í Borgarbyggð. NV nr. 15-23. 

Atli Rúnarsson. Fornleifaskráning vegna fyrirhugaðrar gaslagnar á milli Svarts-

engis og Reykjanesvirkjunar. NV nr. 16-23.  

Atli Rúnarsson. Uppmæling og fornleifaskráning á minjum vegna breytinga á 

deiliskipulagi við Kleppjárnsreyki. NV nr. 17-23.  

Hulda Birna Albertsdóttir og Hafdís Sturlaugsdóttir. Gróður og vistgerðir. Vega-

gerð frá Bjarkalundi að Skálanesi. Leið Þ-H. Úttekt á gróðri og lífmassa-

mælingar á birki. NV nr. 18-23. 

Atli Rúnarsson. Fornleifaskráning í landi Gilsstaða vegna fyrirhugaðrar 

Kvíslartunguvirkjunar. NV nr. 19-23. 

Atli Rúnarsson. Fornleifaskráning í landi Garpsdals vegna fyrirhugaðra 

vindmyllugarða. NV nr. 20-23. 

Margrét Hrönn Hallmundsdóttir. Fornleifaskráning á deiliskipulagsreit í landi 

Norður Víkur í Mýrdal. NV nr. 21-23. 

Kristín Sylvía Ragnarsdóttir og Atli Rúnarsson. Fornleifarannsókn í Búðavík í 

Arnarfirði. Framvinduskýrsla 2022 og 2023. NV nr. 22-23 

Atli Rúnarsson. Fornleifaskráning vegna fyrirhugaðrar Skúfnavatnavirkjunar.    

NV nr. 23-23. 

Margrét Hrönn Hallmundsdóttir. Könnunarskurðir á fjórum minjum á Moldhauga-

hálsi í Hörgársveit. NV nr. 24-23.  

Cristian Gallo, Ingrid Bobeková. Fuglaathugun á Glámu, Hvanneyrardalsá, 

Vattardalsá, Tröllá og Miðdalsá. NV nr. 25-23. 

Atli Rúnarsson og Kristín Sylvía Ragnarsdóttir. Fornleifaskráning á deiliskipu-

lagsreiti í landi Jórvíkur í Árborg. NV nr. 26-23. 

Atli Rúnarsson. Fornleifaskráning vegna deiliskipulags í landi Úteyjar í Bláskóga-

byggð. NV nr. 27-23. 

Margrét Hrönn Hallmundsdóttir og Kristín Sylvía Ragnarsdóttir. Fornleifaskráning 

á lagnaleið í landi Mela, Steinstúns og Njálsstaða í Norðurfirði og  

Munaðarnesi í Ingólfsfirði. NV nr. 28-23.  

Kristín Sylvía Ragnarsdóttir. Skjaldfönn undir skriðu. Framvinduskýrsla 2023.  

NV nr. 29-23.  

https://nave.is/wp-content/uploads/2024/06/Skyrsla-1-1.pdf
https://nave.is/wp-content/uploads/2024/06/Fornleifarannsokn_Ofanflodavarnir_Bildudal_KSR-Skyrsla-2022.pdf
https://nave.is/wp-content/uploads/2024/06/NV-nr.-3-23.pdf
https://nave.is/wp-content/uploads/2024/06/Arnarfjordur-a-midoldum_Skyrsla_2023_KSR.pdf
https://nave.is/wp-content/uploads/2024/06/Fornleifaskraning-THingvellir-Skyrsla-.pdf
https://nave.is/wp-content/uploads/2024/06/Arnarstadarkot-1-1.pdf
https://nave.is/wp-content/uploads/2024/06/Fornleifaskraning-a-tveimur-deiliskipulagsreitum-a-Patreksfirdi-1.pdf
https://nave.is/wp-content/uploads/2024/06/Fornleifaskraning-vegna-stigagerdar-i-Litladal-1.pdf
https://nave.is/wp-content/uploads/2024/06/Skyrsla_2022-Skalinn-a-Gronesi_KSR.pdf
https://nave.is/wp-content/uploads/2024/06/Surefnisskyrsla-Arnarfjordur-2022.pdf
https://nave.is/wp-content/uploads/2024/06/NV-nr.-12-23.pdf
https://nave.is/wp-content/uploads/2024/06/Naeringarefni_Lokaskyrsla_NatturustofaVestfjarda_Mai_2023.pdf
https://nave.is/wp-content/uploads/2024/06/Skyrsla-Mila-Strengur-Skagafjordur-.pdf
https://nave.is/wp-content/uploads/2024/06/Skyrsla-uppmaeling-og-fornleifaskraning-a-minjum-i-Borgarbyggd.pdf
https://nave.is/wp-content/uploads/2024/06/Skyrsla-Svartsengi-Reykjanesvirkjun-.pdf
https://nave.is/wp-content/uploads/2024/06/Uppmaeling-og-fornleifaskraning-a-minjum-vegna-breytinga-a-deiliskipulagi-vid-Kleppjarnsreyki.pdf
https://nave.is/wp-content/uploads/2024/06/Grodurrannsoknir_Lokaskyrsla.pdf
https://nave.is/wp-content/uploads/2024/06/Skyrsla_Vik-i-Myrdal_2023-loka_lagfaerd.pdf
https://nave.is/wp-content/uploads/2024/06/Skyrsla_Fornleifarannsokn-i-Budavik-i-Arnarfirdi_2023_KSR-MHH.pdf
https://nave.is/wp-content/uploads/2024/06/Fornleifaskraning-vegna-fyrirhugadrar-Skufnavatnavirkjunar.pdf
https://nave.is/wp-content/uploads/2024/06/Konnunarskurdir-a-fjorum-minjum-a-Moldhaugahalsi-i-Horgarsveit.pdf
https://nave.is/wp-content/uploads/2024/06/Glama_fuglaathugun.pdf
https://nave.is/wp-content/uploads/2024/06/Fornleifaskraning-i-landi-Jorvikur-i-Arborg.pdf
https://nave.is/wp-content/uploads/2024/06/Fornleifaskraning-vegna-deiliskipulags-i-landi-Uteyjar-i-Blaskogabyggd.pdf
https://nave.is/wp-content/uploads/2024/06/Fornleifaskraning-Nordurfjordur_Skyrsla-2023.pdf
https://nave.is/wp-content/uploads/2024/06/Skjaldfonn-undir-skridu_-Skyrsla-2023_KSR.pdf


Cristian Gallo. Monitoring of Glaucus gull colonies in the Westfjords. Vöktun 

hvítmáfsvarpa á Vestfjörðum 2020-2023. NV nr. 30-23.  

Ingrid Bobekóva og Sigurður Halldór Árnason. Black Gulillemot cepphus-

grylle. Breeding population census on Vigur Island: 2022-2023.      

NV nr. 31-23. 

Ingrid Bobekóva og Cristian Gallo. Monitoring of Arctic tern in the West-

fjords. Vöktun kríuvarpa á Vestfjörðum 2020-2023. NV nr. 32-23.  

Cristian Gallo og Ingrid Bobekóva. Vöktun Bjargfugla á Vestfjörðum 2020-

2023. NV nr. 33-23. 

Cristian Gallo og Ingrid Bobeková. Westfjords Winter Bird Survey. Final 

report 2022-2023. NV nr. 34-23.  

Sigurður Halldór Árnason. Minnisblað vegna Umhverfisvottun Vestfjarða. 

NVG nr. 01-23. 

Margrét Thorsteinsson. Súrefnismæling 10. mars 2023, Arnarfjörður. Arnar-

lax. NVG nr. 03-23. 

Margrét Thorsteinsson. Framvinduskýrsla fyrir verkefnið: Vöktun sjávarlúsa á 

villtum laxfiskum á Vestfjörðum og á Austurlandi á Seyðisfirði og 

Stöðvarfirði. NVG nr. 04-23.  

Sigurður Halldór Árnason. Minnisblað vegna fyrirhugaðs stöðugildis í 

Strandabyggð. NVG nr. 05-23.  

Sigurður Halldór Árnason og Snorri Sigurðsson. Vegna aðgerða Ísafjarðar-

bæjar gegn varpi kríu í botni Skutulsfjarðar. NVG nr. 06-23. 

Cristian Gallo. Mælingar á nítrati og fosfati á fiskeldissvæði Háafells við 

Skarðshlíð í Ísafjarðardjúpi. NVG nr. 07-23. 

Hulda Birna Albertsdóttir og Hafdís Sturlaugsdóttir. Vistgerðir á tveimur 

svæðum í landi Ljárskóga í Dalabyggð. NVG nr. 08-23. 

Hulda Birna Albertsdóttir. Vöktun náttúruverndarsvæða 2023. NVG nr. 09-23 

Hulda Birna Albertsdóttir. Úttekt framkvæmda frá Þórisstöðum að Hallsteinsnesi. 

Framkvæmdaeftirlit 15.3.2023. NVG nr. 10-23.  

Hulda Birna Albertsdóttir. Endurheimt gróðurs í tengslum við vegagerð frá 

þverun Þorskafjarðar að Hallsteinsnesi. Framkvæmdaeftirlit 24.5.2023. 

NVG nr. 11-23.  

Hulda Birna Albertsdóttir og Steinunn Garðarsdóttir. Endurheimt gróðurs í 

tengslum við vegagerð frá þverun Þorskafjarðar að Hallsteinsnesi. Fram-

kvæmdaeftirlit 15.6.2023. NVG nr. 12-23.  

Hulda Birna Albertsdóttir og Steinunn Garðarsdóttir. Endurheimt gróðurs í 

tengslum við vegagerð frá þverun Þorskafjarðar að Hallsteinsnesi. Fram-

kvæmdaeftirlit 28.6.2023. NVG nr. 13-23.  

Hulda Birna Albertsdóttir. Endurheimt gróðurs í tengslum við vegagerð frá 

þverun Þorskafjarðar að Hallsteinsnesi. Framkvæmdaeftirlit 12.7.2023. 

NVG nr. 14-23.  

Hulda Birna Albertsdóttir. Endurheimt gróðurs í tengslum við vegagerð frá 

þverun Þorskafjarðar að Hallsteinsnesi. Framkvæmdaeftirlit 16.8.2023. 

NVG nr. 15-23.  

Hulda Birna Albertsdóttir og Steinunn Garðarsdóttir. Endurheimt gróðurs í 

tengslum við vegagerð frá þverun Þorskafjarðar að Hallsteinsnesi. Fram-

kvæmdaeftirlit 31.8.2023. NVG nr. 16-23.  

Hulda Birna Albertsdóttir. Endurheimt gróðurs í tengslum við vegagerð frá 

þverun Þorskafjarðar að Hallsteinsnesi. Framkvæmdaeftirlit 20.9.2023. 

NVG nr. 17-23.  

Hulda Birna Albertsdóttir og Steinunn Garðarsdóttir. Endurheimt gróðurs í 

tengslum við vegagerð frá þverun Þorskafjarðar að Hallsteinsnesi. Fram-

kvæmdaeftirlit 18.10.2023. NVG nr. 18-23.  

Hulda Birna Albertsdóttir og Steinunn Garðarsdóttir. Endurheimt gróðurs í 

tengslum við vegagerð frá þverun Þorskafjarðar að Hallsteinsnesi. Fram-

kvæmdaeftirlit 2.11.2023. NVG nr. 19-23.  

Hulda Birna Albertsdóttir og Steinunn Garðarsdóttir. Endurheimt gróðurs í 

tengslum við vegagerð frá þverun Þorskafjarðar að Hallsteinsnesi. Fram-

kvæmdaeftirlit 28.11.2023. NVG nr. 20-23.  

https://nave.is/wp-content/uploads/2024/06/NV-nr.-30-23.-Glaucus-gull-monitoring-in-the-Westfjords-2020-2023-submitted.pdf
https://nave.is/wp-content/uploads/2024/06/NV-nr.-31-23-Teista-Population-census-Vigur-2022-2023-Submitted.pdf
https://nave.is/wp-content/uploads/2024/06/NV-nr.-32-23-Kria-Westfjords-2022-2023.pdf
https://nave.is/wp-content/uploads/2024/06/NV-nr.-33-23-Monitoring-cliff-birds-in-the-Westfjords.-Final-report-2022-2023-submitted.pdf
https://nave.is/wp-content/uploads/2024/06/NV-nr.-34-23-Westfjords-winter-counting.-Final-report-2022-2023.pdf

